[image: image1.wmf] 

[image: image2.png]


[image: image3.png]









�	      Novas de Mesía      





Educación, cultura e deportes





Letras Galegas





Martes, 30 de marzo: Obradoiro de xogos populares


Día adicado aos xogos populares onde poderedes gozar outra vez con xogos que temos case esquecidos pero que nos encantan e fannos divertir coa xente: o aro, os bolos, o pano, a ra, o sogatira, o brilé, etc. Actividade gratuíta.


XOGOS POPULARES PARA MAIORES: todos/as os/as que queirades participar podedes acudir ao pavillón de Xanceda a partir das 10:30 h da mañá.


XOGOS POPULARES PARA NENOS: os máis novos da casa e a mocidade poden anotarse para competir nos xogos populares máis divertidos. Será a partir das  16:00 h ata as 18:30 h no pavillón de Xanceda.


Os gañadores terán un  agasallo deportivo.


Notas: Podedes anotarvos individualmente ou en equipos (máximo 4 persoas). De non haber un mínimo de persoas anotadas suspenderase a actividade.


Prazo para anotarse ata o 26 de marzo.(Actividade gratuíta)


 Mércores, 31 de marzo:  Visita ao parque de educación viaria (Fene)


Os/as nenos/as aprenderán a coñecer e respectar as normas e os sinais de tráfico e despois poderán poñer en práctica o aprendido ao volante de pequenos karts.


Destinatarios: nenos/as de 3 a 10 anos.


Saída ás 10:00 da Casa da Cultura e volta ás 14:00 h ao mesmo lugar.(levar algo para comer e auga)


Prazo para anotarse ata o 29 de marzo.(actividade gratuíta)


Prazas limitadas.


 Anotarse na Casa da Cultura ou no teléf. 981 687 241.

















Programa “Deporte é Saúde”. Balneario de Guitiriz


Recordámosvos que as saídas ao balneario serán os días:


 martes 6, 13 e 20 de abril e luns 26 de abril 


 mércores 7, 14, 21 e 28 de abril


só quedan 3 prazas libres para os martes (zonas de Cumbraos, Lanzá, Cabrui e Castro), polo que aínda vos podedes anotar na Casa da Cultura (teléf. 981 687 241) Último día para anotarse: venres 26 de marzo. Prezo: 35 € os 4 días.





Programa a pé. Saída a Parga e  Guitiriz


Debido ao mal tempo suspendeuse a saída a Parga e Guitiriz que tiñamos programada para o 27 de febreiro. Queda posposta para o sábado 27 de marzo. Serán 3 horas de ruta de dificultade baixa, polo que podedes ir en familia. Sairemos ás 9:30 h da Casa da Cultura e regresaremos para a hora de comer. Aínda vos podedes anotar no teléf. 981 687 241.





Curso de informática para adultos (nivel medio)


Características: valorarase o nivel do alumnado e en función disto serán os contidos. Melloraremos os nosos coñecementos de Word, Excel e Acces e dedicaremos algúns días a crear unha conta de correo electrónico,  crear o noso blog, pasar as fotos da cámara ao ordenador, etc.


Data e hora: luns de 21:00 h a 23:00 h. Empezaremos en canto haxa 10 persoas anotadas, concretaremos con elas. De ser necesario, farase outro grupo. Lugar: Casa da Cultura.


Anotarse na Casa da Cultura ou no tel. 981 687 241.





Iniciación ao judo


Características: actividade de desenvolvemento coordinativo e de iniciación á habilidades de loita e de defensa para facer nun tatami. Non é obrigatorio un kimono, senón roupa vella  que se poda agarrar forte.


Días: os venres de abril e maio. Comezo o 9 de abril.


Lugar: colexio de Xanceda.


Anotarse: na Casa da Cultura antes do 6 de abril.


Categorías e horarios: ás 17:15 h de 4 a 8 anos, e ás 18:15 h de 9 anos en adiante. (Faranse máis grupos modificándose os horarios se hai máis anotados)


Nota: o concello oferta esta actividade gratuitamente para os/as nenos/as xa anotados a algunha actividade municipal anual de pago e ao prezo de 6 € para os non anotados previamente a nada.





Preparación para o Camiño de Santiago- Bruma


	O sábado 24 de abril ás 10:00 quedamos no albergue de Hospital de Bruma. Faremos a última ruta de sendeirismo de preparación para o camiño dende a nosa representación municipal no camiño de Santiago. 





Semana Santa


Luns, 29 de marzo: Visita ao parque eólico experimental “Sotavento”  (Xermade, Lugo)





Faremos unha visita guiada polo parque e polo interior das instalacións e participarase en  talleres lúdico-técnicos. Tamén se farán xogos.


Destinatarios: rapaces/as entre 10 e 16 anos.


A hora de saída será ás 9:00 da Casa da Cultura e a de chegada ás 16:00 ao mesmo lugar.


Tedes que levar un bocadillo e auga.


Prazo para anotarse ata o 25 de marzo.( Actividade gratuíta)


Prazas limitadas.











Certame “Un conto por un conto”


Bases:


-os participantes serán rapaces/as mesienses de infantil e primaria.


-tema: un conto inédito escrito en galego, dunha extensión máxima de 2 páxinas. Os menores de 6 anos poden entregar un debuxo representativo da cultura galega.


-os traballos presentaranse na Casa da Cultura ata o 13 de maio incluído.


-premio: todos os participantes levarán un libro a cambio do seu traballo.


Certame “Imaxes e verbas”


Bases:


-participantes: rapaces/as mesienses de secundaria.


-tema: unha foto sacada no Concello de Mesía e que represente algo para os participantes que teña que ver co noso concello (historia, paisaxe, tradición, sentimentos, etc.). Con ela achegarase un texto escrito en galego dun mínimo de 5 e un máximo de 10 liñas onde se recolla o que vos suxire a dita foto (ten que ser algo literario non  a mera descrición do que se ve na foto). Os traballos levarán un título soamente (sen nome) e darásevos un número e un sobre no que meteredes os vosos datos. Os sobres abriranse unha vez se saiba que traballo foi o gañador.


-prazo: os traballos presentaranse na Casa da Cultura ata o 3 de maio incluído.


-os traballos estarán expostos no salón de actos da Casa da Cultura e calquera pode acercarse a velos e votar por un deles (cada persoa só poderá votar unha vez e cun único voto). O período de exposición e votación dos traballos será desde o 4 ao 13 de maio, ambos incluídos.


-premios: os dous traballos máis votados recibirán un vale de 100€ para libros ou material escolar ou unha cámara dixital (o/a primeiro/a gañador/a será quen escolla). O 14 de maio poñeranse os resultados na Casa da Cultura.


Notas: Ten que haber un mínimo de 15 participantes para poder levar a cabo  o certame.


OBSERVACIÓNS PARA OS DOUS CERTAMES: o texto ten que estar en galego normativo, serán desbotados aqueles traballos que presenten moitos erros ortográficos ou que non sexan coherentes. Os premios  entregaranse na festa de fin de actividades, o día 4 de xuño pola tarde.





PROGRAMA LETRAS VIVAS


Actuacións: contacontos, obradoiros, etc.





“Contos a dúas voces” de Charo Pita


Día e lugar: xoves 13 de maio pola mañá no colexio de Xanceda.


Destinatarios: alumnos da ESO.


“A palabra máxica” de Amalia Pérez Otero


Día: martes 11 de maio ás 16:30 h. na Casa da Cultura.


Destinatarios: nenos/as de 4 a 10 anos.


Traballo partindo de lecturas variadas para logo facer un obradoiro onde os rapaces sexan os protagonistas.


Anotarse na Casa da Cultura ou no teléf. 981 687 241.


 “Os soñoños” de Argallando


Día: xoves 27 de maio ás 17:00 h. na Casa da Cultura.


Destinatarios: nenos/as entre 3 e 8 anos.


Realízase unha sesión de animación á lectura a través de diferentes historias, contos, libros, cancións, xogos


Anotarse na Casa da Cultura ou no teléf. 981 687 241.
































Inauguración  do campo municipal de herba artificial en Visantoña


Día: xoves 1 de abril no novo campo municipal de herba artificial das Brañas de Visantoña.


Ás 17:00 h haberá un partido das escolas deportivas municipais de fútbol 7. Ás 17:45 farase a inauguración do campo a cargo do presidente da Deputación e da corporación municipal de Mesía. Remataremos ás 18:00 h cun partido  da Selección de Mesía (con xogadores federados de distintas parroquias do concello.)


 Excursión a Pedrafita do Cebreiro e Samos (Lugo)


Sairemos  o día 10 de abril ás 8:00 h, un autobús recollerá a xente nas distintas paradas do concello. Informarase dos lugares e horarios no momento de anotarse. Pola mañá visitaremos o conxunto etnográfico de pallozas do Cebreiro e o mosteiro de Samos. Haberá unha comida-baile nun restaurante de Samos. Ás 19:00 h sairemos de volta para a casa. Para máis información chamar ao 981 687 238.


Anotarse en Servizos Sociais. Prazo para anotarse: ata o 5 de abril (incluído).


Prezo: 22€ (25€ para os non empadroados). Pagaranse no momento de anotarse. Os gastos polo transporte corren a cargo do concello.


Camiño de Santiago


O CONSORCIO DO CAMIÑO INGLÉS,  do que  Mesía forma parte, está organizando unha peregrinación institucional polo Camiño Inglés. Ofértanse dúas posibilidades: facer un percorrido continuado pernoctando polo camiño ou por etapas os fins de semana.





As etapas e as datas están por ultimar polo que cando estean confirmadas informarémosvos por bandos e na páxina web do concello. Se estades interesados podedes pedir información chamando á Casa da Cultura  (teléf. 981 687 241).


Festa fin de actividades


Todas as persoas que participastes nas actividades culturais e deportivas deste ano estades invitadas á festa de clausura que se fará no pavillón de Xanceda o 4 de xuño. Para os/as rapaces/rapazas será a partir das 16:30 h. e para os adultos a partir das 21:30 h. Haberá exhibicións das actividades realizadas ao longo de todo o ano nas escolas deportivas e culturais do concello.





Imposto sobre vehículos de tracción mecánica


Os padróns sobre os impostos de vehículos de tracción mecánica estarán expostos ao público no concello durante o prazo comprendido desde o 10 de marzo ao 17 de abril de 2010, ambos os 2 incluídos.


TES+BUS


A partir do día 15 de marzo do actual ponse en funcionamento neste termo municipal o programa de Transporte Escolar Compartido, coñecido como TES+BUS, mediante o que as prazas que resulten libres nas rutas de transporte escolar público poderán ser utilizadas polo resto dos cidadáns.


Os cidadáns poderán subir e baixar en calquera das paradas da ruta escolar ao Colexio Público de Xanceda.


Os usuarios aboarán 1 € por cada viaxe que realicen.








Na Semana Santa achégate á biblioteca para ver as novidades. 











Avisos














Xuventude

















Curso de monitores en actividades de tempo libre


Este curso está dirixido a todas as persoas que queiran traballar no mundo do ocio e do tempo libre (campamentos, actividades extraescolares, etc...).


O curso consta dunha fase teórica de 200 h lectivas e unha fase práctica de 14 días de actividades nun campamento ou 150 h prácticas en distintas actividades nunha entidade de tempo libre. As horas lectivas serán impartidas nas casas da cultura dos concellos de Mesía e Frades (100 h en cada concello). 


O curso comezará o 10 de abril e farase os sábados, festivos e algún domingo.


Requisitos: estar empadroado no concello, ter 18 anos cumpridos, estar en posesión do graduado escolar ou título da ESO. 


Documentación necesaria: fotocopia do DNI, 1 foto tamaño carne e fotocopia do graduado escolar.


Prazo de inscrición: ata o 30 de marzo.


PRAZAS MOI LIMITADAS! As prazas outorgaranse por orde de inscrición. Anotarse na Casa da Cultura ou no 981 687 241.


Prezo: 160€ (subvencionado pola OMIX do Concello de


 Mesía) a pagar en dúas quendas, 100€ no momento da inscrición e 60€ ao comezo do curso. 


Campamentos de verán 2010


Está aberto o prazo de solicitude de prazas para os campamentos de verán xuvenís organizados pola Dirección Xeral de Xuventude e Voluntariado.


Os beneficiarios serán rapaces con idades comprendidas entre os 9 e os 17 anos.


O prazo de solicitude remata o 23 de marzo de 2010.


Tedes toda a información e documentación na Casa da Cultura (teléf. 981 687 241).

















